
Il-Gwida Ewropea għall-prattika tajba
fil-manifattura industrijali ta’ materjali sikuri tal-għalf
Dokument ta’ referenza settorjali dwar il-manifattura
ta’ materjali sikuri tal-għalf mill-ipproċessar tal-bijodiżil

Il-verżjoni 1.1
Tapplika minn Novembru 2014

Is-setturi li tkopri l-Gwida Ewropea


Dawn id-dokumenti settorjali speċifiċi għas-setturi ħolquhom l-organizzazzjonijiet settorjali rispettivi Ewropej id f'id mal-EFISC (iċ-Ċertifikazzjoni Ewropea tas-Sikurezza tal-Ingredjenti tal-Għalf):

Starch Europe	Dokument ta’ referenza settorjali dwar il-manifattura ta’ materjali sikuri tal-għalf mill-ipproċessar tal-lamtu
FEDIOL 	Dokument ta’ referenza settorjali dwar il-manifattura ta’ materjali sikuri tal-għalf mit-tkissir taż-żejt taż-żerriegħa u mill-irfinar taż-żejt tal-ħxejjex
EBB	Dokument ta’ referenza settorjali dwar il-manifattura ta’ materjali sikuri tal-għalf mill-ipproċessar tal-Bijodiżil

Din il-Gwida Ewropea hi disponibbli għal manifatturi oħra li jipproduċu materjali tal-għalf permezz tal-iżvilupp ta’ dokument speċifiku għas-settur.

Informazzjoni dwar l-EBB 

Jekk jogħġbok ikkuntattja lil :
European Biodiesel Board (EBB)	EBB
Boulevard Saint Michel 34 		Il-Bord Ewropew għall-Bijodiżil
1040 Brussels, Belgium
Tel: +32 (0)2 763 2477
Fax: +32 (0)2 763 0457
Indirizz elettroniku: ebb@ebb-eu.org
Sit web: www.ebb-eu.org

Informazzjoni dwar l-EFISC
EFISC
Iċ-Ċertifikazzjoni Ewropea tas-Sikurezza tal-Ingredjenti tal-Għalf
Jekk jogħġbok ikkuntattja lil :
EFISC Aisbl
Avenue des Arts 43 c/o Starch Europe
B 1040 Brussels
Tel.: + 32 (0)2 771 53 30
Fax: + 32 (0)2 771 38 17
Indirizz elettroniku: mailto:info@efisc.eu
Sit web: www.efisc.eu

Informazzjoni dwar il-pubblikazzjoni u d-dritt tal-awtur
Id-drittijiet kollha riżervati © EFISC Aisbl
Il-verżjoni 1.1
Tapplika minn: Novembru 2014

 
Dan id-dokument tas-Settur tal-Bijodiżil ma jqisx il-proċessi tal-produzzjoni tax-xaħmijiet tal-annimali / iż-żjut tal-iskart u l-materjali tal-għalf derivati minnhom. Għalhekk dawn huma eżentati minn dan id-dokument settorjali u esklużi miċ-ċertifikazzjoni tal-EFISC

Din il-valutazzjoni tar-riskju tibni fuq id-dokument ta’ referenza settorjali tal-FEDIOL
(l-Appendiċi 4 tal-Gwida Ewropea għall-prattika tajba fil-manifattura industrijali ta’ materjali sikuri tal-għalf) għall-manifattura taż-żjut tal-ħxejjex. Għalhekk din tibda mit-trasport tal-materjal kontributur

[bookmark: _Toc436826391]Introduzzjoni
Il-membri tal-Bord Ewropew tal-Bijodiżil (minn hawn ’il quddiem imsejjaħ l-EBB) jipproduċi bosta koprodotti, apparti l-bijodiżil, għall-għalf tal-annimali u għal skopijiet tekniċi. Il-membri tal-EBB jgħoddu mat-80 kumpanija u assoċjazzjoni li jinsabu f’21 Stat Membru tal-UE.
Il-membri tal-EBB ħadu impenn li jimmanifatturaw materjali sikuri tal-għalf u li juru l-konformità mar-rekwiżiti Ewropej dwar is-saħħa u s-sikurezza, l-aktar mal-qafas tar-Regolament Nru 183/2005/KE dwar l-Iġjene kif ukoll mal-Katalogu ta’ Materjal tal-Għalf (ir-Regolament Nru 68/2013/UE).
Il-bijodiżil hu fjuwil rinnovabbli li jipprovdi alternattiva sostenibbli għall-fjuwils fossili. Minbarra li jnaqqas l-emissjonijiet tal-gassijiet serra fit-trasport Ewropew, il-bijodiżil jipprovdi ammonti estensivi ta’ gliċerina użata għall-għalf tal-annimali u prodotti sekondarji oħrajn, użati għal skopijiet tekniċi.
Dan id-dokument għandu l-għan li jsostni lill-faċilitajiet tal-bijodiżil fil-forniment ta’ materjali sikuri tal-għalf. L-EBB għamel valutazzjonijiet tar-riskju tal-katina tal-materjali tal-għalf mill-materjali kontributuri ewlenin li tipproċessa l-industrija tiegħu. Dawn il-valutazzjonijiet iservu ta' għodda għall-manifattur tal-bijodiżil biex jevalwa s-sistema tiegħu stess li tmexxi s-sikurezza tal-għalf u jappoġġaw lil dawn il-manifatturi meta jidħlu fi djalogu fuq il-kontroll tal-katina mal-klijenti u l-fornituri tagħhom u ma’ partijiet interesati oħrajn. Il-valutazzjonijiet tar-riskju li jsemmu l-miżuri ta’ kontroll jagħtu aktar dettalji fuq il-kunċett tal-HACCP u jkomplu jappoġġjaw lill-Programmi ta’ Prerekwiżiti kif imsemmi fil-Kapitli 5 u 6 tal-Gwida Ewropea li takkumpanja.
L-EBB jisħaq li primarjament il-kumpaniji jibqgħu responsabbli għall-forniment ta’ għalf sikur u li din il-valutazzjoni tar-riskju ma tistax tieħu post xi responsabbiltà.

[bookmark: _Toc436826392]Lista tal-materjali tal-għalf
Il-materja prima ewlenija li tipproċessa l-indusrija tal-Bijodiżil tal-UE hi ż-żejt tal-kolza, iż-żejt tal-fażola tas-sojja, iż-żejt taż-żerriegħa tal-ġirasol u ż-żejt tal-palm, flimkien mal-metanol.
Il-Katalogu tal-Unjoni Ewropea għall-Materjali tal-Għalf jipprovdi sistema komuni fl-UE għad-deskrizzjoni u għat-tikkettar tal-materjali tal-għalf. Għal kull materjal tal-għalf imsemmi, il-Katalogu jagħti isem il-prodott, numru ta’ identifikazzjoni, deskrizzjoni tal-materjal tal-għalf li jaf tkun tinkludi informazzjoni fuq il-proċess tal-manifattura, u dettalji fuq id-dikjarazzjoni obbligatorja għall-fini tal-Artikolu 16 (1)(b) tar-Regolament (KE) Nru 767/2009.
Din hi lista tal-materjali tal-għalf marbutin mal-bijodiżil skont ir-Regolament Nru 68/2013/UE (adattati għal oriġini mill-ħxejjex):
	Gliċerina, mhux raffinata

	13.8.1
	Prodott sekondarju miksub:
— bil-proċess oleokimiku tal-qsim taż-żejt/tax-xaħam sabiex jinkisbu aċidi xaħmin u ilma ħelu, imbagħad bil-konċentrazzjoni tal-ilma ħelu biex jinkiseb gliċerol mhux raffinat jew bi transesterifikazzjoni (jaf ikun fih sa 0,5% metanol) ta’ żjut naturali/xaħmijiet sabiex jinkisbu esteri tal-metil tal-aċidu xaħmi u ilma ħelu, imbagħad bil-konċentrazzjoni tal-ilma ħelu biex jinkiseb gliċerol mhux raffinat;
— bil-production tal-bijodiżil (esteri tal-metil jew tal-etil tal-aċidi xaħmin) bi transesterifikazzjoni taż-żjut u xaħmijiet ta’ oriġini mhux speċifikata mill-ħxejjex. L-imluħa minerali u organiċi jaf jibqgħu fil-gliċerina (sa 7,5%).
Jaf ikun fih sa 0,5% Metanol u sa 4% Materja Organika Mhux Gliċerol (MONG) li jkun fiha Esteri tal-Metil tal-Aċidu Xaħmi, Esteri tal-Etil tal-Aċidu Xaħmi, Aċidi Xaħmin Liberi u Gliċeridi;
— saponifikazzjonijiet taż-żjut/xaħmijiet li ġejjin mill-ħxejjex, normalment b’alkali/elementi terrestri alkalini, biex jinkiseb is-sapun.
Jaf ikun fih sa 50ppm ta' Nikil mill-idroġenazzjoni.

	Gliċerina
	13.8.2
	Prodott miksub:
— bil-proċess oleokimiku ta’ (a) qsim taż-żejt/tax-xaħam imbagħad bil-konċentrazzjoni tal-ilmijiet ħelwin u l-irfinar b’distillazzjoni (ara l-parti B, glossarju tal-proċessi, entrata 20) jew proċess ta’ skambju tal-joni; (b) transesterifikazzjoni ta’ żjut/xaħmijiet naturali biex jinkisbu esteri tal-metil tal-aċidu xaħmi u ilma ħelu mhux raffinat, imbagħad bil-konċentrazzjoni tal-ilma ħelu biex jinkiseb gliċerol mhux raffinat u l-irfinar b’distillazzjoni jew bil-proċess ta’ skambju tal-joni;
— bil-produzzjoni tal-bijodiżil (esteri tal-metil jew tal-etil tal-aċidi xaħmin) bi transesterifikazzjoni taż-żjut u xaħmijiet ta’ oriġini mhux speċifikata mill-ħxejjex bl-irfinar sussegwenti tal-gliċerina. Kontenut minimu ta’ gliċerol:
99% ta’ materja niexfa;	
— bis-saponifikazzjonijiet taż-żjut/xaħmijiet li ġejjin mill-ħxejjex, normalment b’alkali/elementi terrestri alkalini, biex jinkiseb is-sapun, imbagħad bl-irfinar ta’ Gliċerol mhux raffinat u distillazzjoni.
Jaf ikun fih sa 50ppm ta' Nikil mill-idroġenazzjoni.



2.1 Għajnunjiet tal-ipproċessar li jistgħu jintużaw waqt it-trattament u l-ipproċessar
L-ilma
Is-sulfat tal-aluminju
L-aċidu ċitriku
Il-klorur Ferriku
L-aċidu idrokloriku
L-idrossidu tal-potassju
L-idrossidju tas-Sodju
Il-metossidu tas-Sodju
L-aċidu sulfuriku
L-aċidu fosforiku
L-aċidu Sulfoniku tat-Toluwen
Din il-lista mhix eżawrjenti

[bookmark: _Toc436826393]Deskrizzjoni tal-Proċess tal-Bijodiżil
Il-bijodiżil jikkonsisti f’Esteri tal-Metil tal-Aċidu Xaħmi u huwa prodott bir-reazzjoni kimika taż-Żjut u x-Xaħmijiet bil-monoalkoħols, normalment bil-metanol. Biex titħaffef il-formazzjoni ta’ esteri tal-alkil jintuża katalista, normalment is-sodju jew l-idrossidu tal-potassju u/jew il-metilat. Ġeneralment dan il-proċess tal-produzzjoni jissejjaħ it-transesterifikazzjoni.
L-Alkoħol
Il-Metanol
L-Etanol
Iż-Żjut tal-Ħxejjex
Iż-Żejt taż-Żerriegħa tal-Kolza
Iż-Żejt tal-Fażola tas-Sojja
Iż-Żejt taż-Żerriegħa tal-Ġirasol
Iż-Żejt tal-Palm
Katalista
L-Idrossidu tas-Sodju
L-Idrossidu tal-Potassju







Din it-taqsima tiddeskrivi l-proċess tal-produzzjoni tal-bijodiżil miżżjut tal-ħxejjex li matulu ż-żejt tat-trigliċerid jitkisser f’alkil (bijodiżil) u gliċerina b’reazzjoni mal-monoalkoħol. Wara jiġu sseparati u ppurifikati l-fażijiet tal-bijodiżil u l-gliċerina. Il-proċessi tal-produzzjoni fihom l-istess passi, tkun xi tkun l-iskala tal-produzzjoni, għad li d-differenzi fit-tagħmir jaf ikunu sinifikanti. 
[bookmark: _Toc436826394]Il-wasla taż-Żejt tal-Ħxejjex
Iż-żjut tal-ħxejjex fornuti fl-impjanti tal-bijodiżil huma żjut tal-ħxejjex parzjalment irfinuti. Qabel il-forniment (skont id-dokument ta’ referenza settorjali tal-FEDIOL)[footnoteRef:1] iż-żjut tal-ħxejjex jiġu raffinati kemm-il darba biex jitneħħew bosta impuritajiet bħall-fosfatidi, l-aċidi xaħmin liberi, ix-xama’, it-tokoferoli jew il-kuluranti, li jistgħu jxekklu r-reazzjoni tal-proċess tal-bijodiżil.  [1:  Dokument ta’ Referenza Settorjali tal-FEDIOL: l-Appendiċi 4 tal-Gwida Komunitarja għall-prattika tajba għall-manifattura ta’ materjali sikuri tal-għalf: 
http://www.efisc.eu/data/1342020514Sector%20document%20oilseed%20and%20proteinmeal%20industry_version-2-2-1_16-02-11%20update%20hyperlinks%209_7.pdf] 

Qabel ma jintużaw bħala materja prima fil-manifattura tal-bijodiżil, ħafna mill-materjali mhux ipproċessati ("feedstocks"), jekk mhux kollha kemm huma, isirilhom xi forma ta' trattament minn qabel għall-impuritajiet jew biex jonqos l-aċidu xaħmi liberu (l-FFA). Malli jiġu forniti, iż-żjut tal-ħxejjex irfinuti parzjalment jiġu segregati fit-tankijiet tal-ħżin ta’ qabel l-ipproċessar, u jiġu vvalutati s-sikurezza u l-kwalità tal-materjal li jkun se jintuża.
Il-kontenut tal-aċidi xaħmin liberi, l-ilma u s-sustanzi mhux sapunifikabbli huma parametri ewlenin biex il-konverżjoni ssir b'effiċjenza kbira waqt ir-reazzjoni tat-transesterifikazzjoni. Ir-riżultati tal-parametri taż-żjut jinfluwenzaw il-kwantità tal-proporzjon ta’ materja prima, alkoħol u katalist fil-proċess tat-transesterifikazzjoni.
[bookmark: _Toc436826395]L-Istadju tar-Reazzjoni/ it-Transesterifikazzjoni
L-istadju tar-reazzjoni għandu l-għan li jibdel il-frazzjoni tal-aċidu xaħmi liberu (l-FFA) tal-materjal mhux ipproċessat f’bijodiżil. Meta l-kontenut tal-FFA ikun għoli, is-soltu l-istadju tar-reazzjoni jinqasam fi tnejn: l-esterifikazzjoni u t-transesterifikazzjoni. 
Malli titlesta l-analiżi ta’ qabel l-ipproċessar taż-żejt tal-ħxejjex kontributur, l-alkoħol u l-katalista jitħalltu u jintbagħtu fir-reċipjent tar-reazzjoni li miegħu jiżdied iż-żejt tal-ħxejjex (il-Grafika 1 Il-Flow Chart). Dan l-istadju jissejjaħ l-esterifikazzjoni u jiġi qabel it-trattament għat-transesterifikazzjoni li jnaqqas il-kontenut tal-FFA fiż-żejt. Il-proċess kollu tat-transesterifikazzjoni jsir f’atmosfera magħluqa biex jiġi evitat it-telf tal-alkoħol u ħafna drabi jintuża xi alkoħol żejjed ħalli tkun żgurata konverżjoni sħiħa taż-żejt għall-esteri tiegħu.
[bookmark: _Toc436826396]L-Istadju tas-Separazzjoni
Ladarba titlesta r-reazzjoni, ikunu jeżistu żewġ prodotti ewlenin: il-gliċerina u l-bijodiżil. Kull wieħed minnhom għandu ammont sostanzjali ta' metanol eċċessiv li jkun intuża fir-reazzjoni. Xi drabi jekk ikun hemm bżonn, f’dan l-istadju tiġi newtralizzata t-taħlita ta' reazzjoni. Il-fażi tal-gliċerina hi ferm iktar densa mill-fażi tal-bijodiżil u dawn it-tnejn jistgħu jiġu separati bil-gravità, għax il-gliċerina sempliċiment tinġibed ’il barra minn qiegħ ir-reċipjent ta’ dikantazzjoni. Xi drabi jintuża ċentrifugu biex iż-żewġ materjali jisseparaw iktar malajr.
[bookmark: _Toc436826397]L-aċidulazzjoni u s-separazzjoni tal-FFA
Is-soltu wara s-separazzjoni, il-gliċerina jkollha 50% gliċerina, 40% metanol u 10% sapun u katalista. Il-katalista jiġi newtralizzat u s-sapun jinqasam f’aċidi xaħmin u fi mluħa. L-aċidi xaħmin liberi u l-metanol jitneħħew u jiġu rkuprati. 
[bookmark: _Toc436826398]In-newtralizzazzjoni tal-Gliċerina
Il-prodott sekondarju tal-gliċerina jkun fih il-katalista u s-sapun mhux użati li jiġu newtralizzati bl-aċidu u jintbagħtu għall-ħżin bħala gliċerina mhux raffinata. F’ċerti każijiet, il-melħ iffurmat f’din il-fażi jiġi rkuprat sabiex jintuża bħala fertilizzant u ħafna drabi l-melħ jitħalla fil-gliċerina. L-ilma u l-alkoħol jitneħħew biex tiġi prodotta madwar 80% gliċerina pura li tkun lesta għall-bejgħ bħala gliċerina newtralizzata mhux raffinata.
Il-gliċerina raffinata: F’ċerti każijiet, il-gliċerina mhux raffinata tista’ tiġi raffinata biex tilħaq gradi farmaċewtiċi jew tekniċi jew gradi tal-għalf billi jitneħħielha l-ilma u l-imluħ permezz ta’ distillazzjoni.
[bookmark: _Toc436826399]Il-ħasla tal-Ester tal-Metil
Ladarba jiġi separat mill-gliċerina, kultant il-bijodiżil jiġi ppurifikat billi jinħasel bil-galbu b’ilma sħun ħalli jitneħħew il-katalista jew is-sapun residwu, jitnixxef u jintbagħat għall-ħżin. F’ċerti proċessi, dan l-istadju ma jkunx meħtieġa. F’ċerti sistemi, il-bijodiżil jiġi distillat. Dan l-istadju mhux obbligatorju iżda jżid il-purità tal-bijodiżil.
[bookmark: _Toc436826400]Il-ħżin
Il-gliċerina tinħażen f’tankijiet tal-ħżin apposta.
[bookmark: _Toc436826401]It-trasport
It-trasport hu meħtieġ għall-ipproċessar tal-gliċerina koprodott. It-trasport tal-koprodott irid isir skont il-leġiżlazzjonijiet nazzjonali u tal-UE, il-kodiċijiet eżistenti dwar it-trasport, ir-rekwiżit tal-klijent u r-rekwiżiti f’dan il-kodiċi “Dokument ta’ referenza settorjali dwar il-manifatura ta’ materjali sikuri tal-għalf mill-ipproċessar tal-bijodiżil”.

1. [bookmark: _Toc436826402]Il-Flow Chart tal-Proċess tal-Produzzjoni tal-Bijodiżil

Din il-grafika turi l-proċess ġenerali ħafna tal-bijodiżil
[image: ]

[bookmark: _Toc436826403]Il-Valutazzjoni tar-Riskju
[bookmark: _Toc436826404]Lill-materjali kontributuri, l-EBB għamilhom soġġetti għal valutazzjoni tar-riskju tal-katina tas-sikurezza tal-għalf
Materja Prima: iż-Żjut tal-Ħxejjex
Fil-każijiet kollha, is-siti tal-bijodiżil huma mistennija jikkonformaw mar-rekwiżiti għal valutazzjoni tar-riskju. Fl-Appendiċi 1 hemm tabella bil-perikli iżda din il-lista mhix eżawrjenti u l-operatur għandu jagħmel il-valutazzjonijiet tar-riskju huwa stess. Aktar tagħrif fuq perikli speċifiċi u miżuri ta’ kontroll jista’ jinkiseb mill-pubblikazzjonijiet relevanti tal-HSE u mir-Regolamenti tal-KE fit-tabelli tal-Valutazzjoni tar-Riskju.
[bookmark: Summery_risk_approach][bookmark: _Toc436826405]Sommarju tal-approċċ ibbażat fuq ir-riskju għas-settur tal-bijodiżil
Meta jistabbilixxi l-lista ta’ perikli potenzjali, l-operatur għandu jqis kif xieraq:
· [bookmark: http://eur-lex.europa.eu/legal-content/A]Id-Direttiva dwar sustanzi mhux mixtieqa fl-għalf (2002/32/KE). 
· Ir-Regolament dwar ikel u għalf modifikat ġenetikament (1829/2003/KE).
· Ir-Regolament dwar it-tqegħid fis-suq u l-użu ta’ għalf (767/2009/KE)
· Ir-Regolament dwar il-livelli massimi ta' residwu ta' pestiċidi fi jew fuq ikel u għalf li joriġina minn pjanti u annimali (396/2005/KE).
· Ir-Regolament dwar il-Katalgu tal-materjali tal-għalf (68/2013/UE).
· Ir-Regolament dwar l-approvazzjoni tal-istabbilimenti li jqiegħdu fis-suq, għall-użu fl-għalf, prodotti li ġejjin miż-żjut veġetali u xaħmijiet imħallta u dwar ir-rekwiżiti speċifiċi għall-produzzjoni, il-ħażna, it-trasport u l-ittestjar għad-diossina taż-żjut, xaħmijiet u prodotti li ġejjin minnhom (225/2012/UE).
Din il-lista bl-eżempji mhix eżawrjenti u trid tiġi adattata għaċ-ċirkustanzi.
Perikli bijoloġiċi
· Il-Patoġeni Veġetattivi rilevanti skont ir-Regolament dwar l-iġjene fl-għalf u l-kriterji mikrobijoloġiċi assoċjati.
Perikli kimiċi potenzjali
· Sustanzi kimiċi tal-proċess, għajnuniet għall-ipproċessar u antiossidanti, 
· Mikotossina
· Metalli tqal
· Residwi ta’ pestiċidi
· PCB, Diossini
· Idrokarburi aromatiċi poliċikliċi (PAH) 
· Lubrikanti (mhux ta’ grad tal-ikel)
· Sustanzi kimiċi għall-kontroll tal-pesti
L-analiżi tal-perikli li żviluppa l-operatur skont ir-rekwiżiti tat-taqsima 6 tal-gwida tinkludi l-użu tal-għajnuniet għall-ipproċessar.
Perikli ta’ kontaminazzjoni fiżika
· Kontaminazzjoni fiżika, eż. il-metall, il-ħġieġ
Periklu ta’ radjuattività
· Radjonuklidi (wara inċident nukleari)
[bookmark: Ris_base_approach][bookmark: _Toc436826406]Approċċ ibbażat fuq ir-riskju għall-karatterizzazzjoni tal-perikli applikabbli għall-materjali tal-għalf li jiġu mill-produzzjoni tal-bijodiżil
It-tabelli li ġejjin jippreżentaw il-karatterizzazzjoni tal-perikli applikabbli għal prodotti, li ġejjin mill-produzzjoni tal-bijodiżil, mibjugħin bħala materjali tal-għalf. Għal fehim ikbar tat-tabelli ta’ valutazzjoni tar-riskju li ġejjin, jekk jogħġbok ara t-test ewlieni tal-EFISC, kapitlu 6 Sistema tal-HACCP.
Dawk ir-riskji ma jistgħux jitqiesu bħala sħaħ u jistgħu jvarjaw bejn produtturi tal-bijodiżil differenti skont il-kundizzjonijiet tal-ipproċessar speċifiċi u individwali tal-manifattur.
Il-manifatturi tal-bijodiżil irfinaw ir-riskji sa livell xieraq skont il-kundizzjonijiet operatorji speċifiċi tagħhom.
Tqiesu tliet kategoriji ta’ perikli: 
· Perikli bijoloġiċi,
· Perikli kimiċi, u
· Perikli fiżiċi.


[bookmark: _Toc436826407]Il-proċedura tal-valutazzjoni tar-riskju
[bookmark: _Toc348535624][bookmark: _Toc349810400]L-EBB segwa l-metodoloġija spjegata fil-Gwida – il-kapitlu 6 – HACCP
[bookmark: _Toc350504669][bookmark: _Toc354403041][bookmark: _Toc354998622][bookmark: _Toc434218533][bookmark: _Toc436826408]Il-Proċess tal-Bijodiżil: l-EBB bena flowchart li tkopri l-istadji kollha tal-produzzjoni tal-bijodiżil: mit-trasport u l-wasla tal-materja prima, il-ħżin, l-applikazzjoni tal-għajnuna tal-ipproċessar, is-separazzjoni tal-materjali wara t-transestifikazzjoni, il-ħasil, li jirriżulta fil-prodott finali tal-bijodiżil u l-gliċerina mhux raffinata), segwit mill-ħżin u t-trasport.
[bookmark: _Toc348535625][bookmark: _Toc349810401][bookmark: _Toc350504670][bookmark: _Toc354403042][bookmark: _Toc354998623][bookmark: _Toc434218534][bookmark: _Toc436826409]Għall-istadji tal-ipproċessar: ġew deskritti l-perikli komuni relatati mal-utilitajiet. Periklu għas-sikurezza huwa aġent bijoloġiku (B), kimiku (C) jew fiżiku (P) fi prodott jew fil-kundizzjoni tiegħu, li jagħmlu dannuż għas-saħħa tal-bniedem jew tal-annimali.
[bookmark: _Toc434218535][bookmark: _Toc436826410][bookmark: _Toc348535626][bookmark: _Toc349810402][bookmark: _Toc350504671][bookmark: _Toc354403043][bookmark: _Toc354998624]Għall-elementi tal-katina li huma marbutin direttament mal-attività professjonali tal-membri tal-EBB fi ħdan il-proċess tal-produzzjoni saret valutazzjoni bbażata fuq ir-riskju għal kull periklu.
[bookmark: _Toc434218536][bookmark: _Toc436826411]Kif diġà ssemma, dawk ir-riskji ma jistgħux jitqiesu assoluti u jistgħu jvarjaw bejn il-produtturi tal-bijodiżil skont il-kundizzjonijiet tal-ipproċessar individwali u speċifiċi tal-manifatturi
[bookmark: _Toc434218537][bookmark: _Toc436826412]Barra minn hekk, f’dawn it-tabelli, ma hemm elenkat l-ebda programm ta’ prerekwiżit operazzjonali (OPRP) jew punt ta’ kontroll kritiku (CCP) għax id-deċiżjoni li twassal biex jinħoloq OPRP jew CCP bħal dan trid tkun konsistenti mal-kundizzjonijiet operazzjonali proprji f’kull impjant jew linja tal-ipproċessar.
[bookmark: _Toc349810404][bookmark: _Toc350504673][bookmark: _Toc354403045][bookmark: _Toc354998626][bookmark: _Toc434218538][bookmark: _Toc436826413]L-EBB iġġustifika l-valutazzjoni tar-riskju
[bookmark: _Toc350504674][bookmark: _Toc354403046][bookmark: _Toc354998627][bookmark: _Toc434218539][bookmark: _Toc436826414][bookmark: _Toc349810405]L-EBB ivverifika jekk il-leġiżlazzjoni tal-UE jew l-istandards kummerċjali stabbiliti jillimitawx il-periklu rispettiv u jekk iva elenkahom.

Il-Gwida tal-EFISC- Dokument ta’ referenza settorjali dwar il-manifattura ta’ materjali sikuri tal-għalf mill-ipproċessar tal-bijodiżil



	[bookmark: _Toc436826415]8. Approċċ ibbażat fuq ir-riskju għall-gliċerina

	1. Riskju ġenerali: L-Ipproċessar tal-Bijodiżil

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA 
	MIŻURA TA’ KONTROLL 
	KUMMENTI 

	Il-kwalità tal-ilma
	C/B/P
	Baxxa
	Għolja
	3
	L-ilma jintuża fil-produzzjoni tal-bijodiżil.
	Skont ir-Regolament 183/2005/KE, l-ilma użat matul il-manifattura tal-għalf għandu jkun ta’ kwalità xierqa.
	Applika ilma xieraq ta’ kwalità tajba għax-xorb.

Iddedika ċirkwiti tal-ilma
	

	
Aġenti tat-tindif 
	
C
	
Baxxa
	
Medja
	
2
	
Aġenti tat-tindif imissu mal-prodott.
	
	
L-aġenti tat-tindif użati fis-sistema ta’ produzzjoni għandhom jiġu flaxxjati. L-aġenti tat-tindif iridu jkunu evalwati u għandhom jittieħdu l-miżuri xierqa sabiex ir-riskju jkun ta’ livelli aċċettabbli. 
	
Mhux riskju komuni peress li ħafna mill-faċilitajiet ta’ produzzjoni huma proċess kontinwu

	Għasafar itiru ġewwa
	B
	 Baxxa
	Medja
	2
	
	
	
	Bini magħluq jista’ jevita dan il-periklu

	Tossini minn materjali ta’ kontroll tal-pesti


	C

	Baxxa ħafna
	Għolja

	2


	Lixka vvalenata minn kaxex miftuħin tista’ tikkaġuna kontaminazzjoni inkroċjata
	
	Irid jiddaħħal fis-seħħ programm ta’ kontroll tal-pesti. Għandhom jittieħdu l-miżuri xierqa biex ir-riskju jonqos kemm jista’ jkun 
	


	Lubrikanti

	C
	Baxxa
	 Għolja

	3
	
	
	L-użu ta’ lubrifikant għandu jiġi evalwat minn qabel u għandhom jittieħdu l-miżuri xierqa sabiex ir-riskju jkun ta’ livelli aċċettabbli
	Speċifikazzjonijiet għax-xiri. Ir-riskju huwa baxx peress li ż-żjut jiġu vverifikati qabel jintużaw

	Insetti u rodituri
	B
	Medja
	Baxxa
	2
	
	
	Ilqugħ fil-bini, programm ta’ tindif u sistema ta’ kontroll tal-pesti bħala parti mill-programm ta’ prerekwiżiti
	

	Kontaminazzjoni inkroċjata minħabba l-prodott imqandel qabel
	C/B/P
	Baxxa
	 Għolja
	3
	Il-kontaminazzjoni inkroċjata hija baxxa f’każ li l-operatur ikun wera li l-proċeduri ta’ flaxxjar u tindif implimentati huma effettivi 
	
	Irid jiddaħħal fis-seħħ Protokoll strett stipulat fil-pjan tal-HACCP (i) b’durata aċċettabbli tal-operazzjoni fuq żjut ġodda u (ii) awditjat minn parti terza
	Impjant b’bosta materjali mhux ipproċessati li jixtieq jopera bi żjut ġodda wara perjodu ta’ pproċessar ta’ xaħmijiet tal-annimali tal-Kategorija 1 jew Kategorija 2 jew żjut tat-tisjir użati minn skart tar-ristoranti






	8. Approċċ ibbażat fuq ir-riskju għall-gliċerina

	2. Ir-riċevuta ta’ żejt tal-ħxejjex bħala materjal mhux ipproċessat

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA 
	MIŻURA TA’ KONTROLL 
	KUMMENTI 

	Kontaminazzjoni bil-merkanzija preċedenti matul it-trasport bi trakk jew ċattra jew b’bastiment li jaqsam l-oċean
	C
	Baxxa
	 Għolja
	3
	It-trasport ta’ żjut tal-ħxejjex normalment isir f’vetturi tat-trasport iddedikati

	
	Ir-riskju jrid jiġi evalwat u jridu jittieħdu l-miżuri xierqa sabiex dan ir-riskju jkun ta’ livelli aċċettabbli. Trasport iddedikat, kontroll tat-tliet merkanziji ta’ qabel.
	Kontrolli viżivi

	Materjali estranei 
	P
	Baxxa
	Baxxa
	1 
	Jista’ jkun hemm materjali estranei preżenti.
	
	Bini ddedikat u filtri taċ-ċirkwiti, iġjene tal-persunal, proċedura tal-ħġieġ, prattiki ta’ manutenzjoni tajbin
	

	Kontaminazzjoni b’sustanzi mhux mixtieqa

	C
	Baxxa
	 Għolja
	3
	
B’mod ġenerali, il-kontaminanti elenkati hawn taħt ma jikkonċentrawx fil-gliċerina iżda fil-FAME
	Regolament tal-UE 32/2002/KE dwar sustanzi mhux mixtieqa fl-għalf ta’ l-annimali

	Pjan ta’ monitoraġġ
	F’każijiet normali, il-POSSIBBILTÀ ta’ kontaminazzjoni b’sustanza mhux mixtieqa hija BAXXA – jekk il-manifattur jixtri materja prima ta’ kwalità inferjuri, ir-riskju jiżdied għal medju

	- Diossini u PCBs bħal diossini
	C
	Baxxa Ħafna
	Għolja
	2
	
	Id-Direttiva 2002/32/KE u r-Regolament tal-UE 225/2012/UE
	Pjan ta’ monitoraġġ
	Ir-Regolament tal-UE 225/2012 dwar id-Diossini jsemmi, għal ċerti prodotti li jkunu qed isiru, il-monitoraġġ 100% fuq id-Diossini

	- Nikil
	C
	Baxxa
	 Għolja
	3
	
	Ir-Regolament tal-UE 68/2013/UE Katalgu tal-materjali tal-għalf
	Pjan ta’ monitoraġġ
	F’ħafna każijiet ma jintużax nikil fil-produzzjoni tal-bijodiżil

	- PCBs mhux bħal diossini
	C
	Baxxa Ħafna
	Għolja
	2
	
	
Id-Direttiva 2002/32/KE dwar sustanzi mhux mixtieqa fl-għalf ta' l-annimali
	Pjan ta’ monitoraġġ 
	

	- PAH

	C
	Baxxa
	 Għolja
	3
	
	
	Pjan ta’ monitoraġġ
	

	Residwi tal-pestiċidi ogħla mil-Livelli Massimi tar-Riskju (MRL), jiġifieri residwi ta’ erbiċidi, insettiċidi, fungiċidi, jew rodituriċidi ogħla mill-MRL.

	C
	Baxxa
	 Medja
	2
	Monitoraġġ regolari tar-residwi tal-pestiċidi fuq iż-żejt mhux raffinat juri li l-livelli ta’ residwu jibqgħu fil-limiti legali. 
	Ir-Regolament 396/2005/KE jistabbilixxi limiti għar-residwi ta’ pestiċidi. Dan ir-regolament jippermettu l-użu ta’ fattur ta’ trasferiment għal pestiċidi awtorizzati fi prodotti pproċessati, diment li tkun żgurata s-sikurezza tal-ikel. 
	Pjan ta’ monitoraġġ
	Ħafna mill-pestiċidi ma jinħallux fl-ilma u mhumiex ser jgħaddu fil-fażi tal-ilma tal-gliċerina

	Residwi ta’ pestiċidi kif elenkati fid-Direttiva tal-UE 2002/32 għal sustanzi mhux mixtieqa fl-għalf ta’ l-annimali
	C
	Baxxa ħafna
	Għolja
	2
	Uħud mill-pestiċidi pprojbiti jistgħu jkunu preżenti fl-ambjent. Madankollu, il-possibbiltà li ssibhom kollha fiż-żejt mhux raffinat tal-fażola tas-sojja hija baxxa ħafna. L-użu ta’ endosulfan huwa awtorizzat fil-fażola tas-sojja. Il-monitoraġġ tad-dejta juri li r-residwu tagħhom fiż-żejt mhux raffinat jibqa’ fi ħdan il-limitu legali.
	Id-Direttiva 2002/32/KE tfassal limiti għal għadd ta’ residwi ta’ pestiċidi fl-għalf.
	Pjan ta’ monitoraġġ
	Ħafna mill-pestiċidi ma jinħallux fl-ilma u mhumiex ser jgħaddu fil-fażi tal-ilma tal-gliċerina

	Kontaminazzjoni mikrobijoloġika
	
	Baxxa
	Medja
	2
	
	
	Pjan ta’ monitoraġġ
	



	8. Approċċ ibbażat fuq ir-riskju għall-gliċerina

	3. Il-ħżin tal-materjal li jkun qed isir

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA 
	MIŻURA TA’ KONTROLL 
	KUMMENTI 

	Kontaminazzjoni minn aġenti tat-tindif
	C
	Baxxa
	 Medja
	 3
	Din il-klassifikazzjoni tar-riskju tapplika għal terminali li jaħżnu kemm sustanzi kimiċi kif ukoll żjut tal-ħxejjex. L-operaturi jaf ma jkunux qegħdin jużaw sustanzi tat-tindif adatti għall-użu fl-industrija tal-ikel. Għal terminali ta’ tankijiet fl-UE li japplikaw l-HACCP u li jżommu l-ħażna ta’ żjut tal-ħxejjex u sustanzi kimiċi separati, il-possibbiltà li jintużaw l-aġenti tat-tindif il-ħżiena hija baxxa ħafna.
	
	L-aġenti tat-tindif użati jridu jiġu evalwati u jridu jittieħdu l-miżuri xierqa sabiex ir-riskju jkun ta’ livelli aċċettabbli.
	

	Fluwidi tat-tisħin termali minn apparat li qed imur
	C
	Baxxa
	Għolja
	3
	Xorta jistgħu jintużaw fluwidi tat-tisħin termali tossiċi. Madankollu, minħabba t-temperaturi ta’ tisħin relattivament baxxi applikati matul il-ħżin, il-possibbiltà ta’ tnixxija tal-fluwidi tat-tisħin termali fil-prodott hija baxxa.
	
	Dokumentazzjoni dwar it-telf nett u analizza kif xieraq, jekk ikun hemm bżonn. 
	L-użu ta’ tisħin bl-ilma u l-fwar huwa rakkomandat. Fluwidi tat-tisħin termali ma jintużawx spiss

	Kontaminazzjoni inkroċjata
	C
	Baxxa
	 Medja
	2
	Is-sorsi ta’ riskju jinkludu ħsara fit-tagħmir u inċidenti tal-operaturi. Dan iseħħ rari ħafna. 
Il-miżuri ta’ prevenzjoni li jnaqqsu l-impatt jinkludu mekkaniżmi awtomatizzati ta’ sikurezza, konteniment tat-tifrix, sigurtà tas-sit, aċċess ristrett għas-sit.
	
	Proċedura ta’ ħżin fis-seħħ
	








	8. Approċċ ibbażat fuq ir-riskju għall-gliċerina

	4. Stadju 1 minn 3 – Transesterifikazzjoni (Stadju ta’ reazzjoni)

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA 
	MIŻURA TA’ KONTROLL 
	KUMMENTI 

	Kontaminanti fl-għajnuna tal-ipproċessar (soluzzjoni ta’ alkali, aċidi)
	C
	 Baxxa
	Medja
	2 
	Għajnuna tal-ipproċessar tmiss mal-prodott.
	Ir-Regolament tal-UE 68/2013 Katalgu tal-Materjali tal-Għalf
	Għajnuna tal-ipproċessar li tmiss direttament maż-żejt trid tiġi evalwata u jridu jittieħdu l-miżuri xierqa sabiex ir-riskju jkun ta’ livelli aċċettabbli. 

Monitoraġġ tal-proċess “inline”, tikkettar korrett tal-kontenituri kimiċi
	

	Kontaminazzjoni kkaġunata matul iż-żieda tal-metanol

	
	 Baxxa
	Medja
	2
	Sustanzi mhux mixtieqa fil-metanol
	
	Applika metanol ta’ kwalità suffiċjenti 

Deskritt fl-ispeċifikazzjoni tal-kuntratt

Monitoraġġ tal-proċess “online”, tikkettar korrett tal-kontenituri kimiċi
	F’operazzjonijiet fuq skala żgħira ħafna, it-tqandil ta’ sustanzi kimiċi perikolużi jista’ jimponi riskju ikbar għall-operatur jekk dawn is-sustanzi kimiċi jiġu ttrasferiti bl-idejn u jintużaw fi proċess ta’ lott minflok permezz ta’ sistema awtomatizzata.









	8. Approċċ ibbażat fuq ir-riskju għall-gliċerina

	5. Stadju 2 minn 3 – Transesterifikazzjoni (Stadju ta’ separazzjoni)

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA 
	MIŻURA TA’ KONTROLL 
	KUMMENTI 

	
Ester tal-metil li jifdal fil-gliċerina
	
C
	
 Baxxa
	
Għolja
	
 3 
	
Separazzjoni tal-bijodiżil mill-koprodotti - stadju 1
	Ir-Regolament tal-UE 68/2013/UE isemmi: Jista’ jkun fih sa 4% Materja Organika Mhux Gliċerol (MONG° li tinvolvi Esteri tal-Metil tal-Aċidu Xaħmi, Esteri tal-Etil tal-Aċidu Xaħmi, Aċidi Xaħmin Liberi u Gliċeridi
	
Pjan ta’ monitoraġġ u segwitu tal-proċess
	

	Metanol fi gliċerina mhux raffinata
	C
	Medja
	Għolja
	4
	
	Ir-Regolament tal-UE 68/2013/UE isemmi: Jista’ jkun fih sa 0,5 % metanol
	Kontroll bil-parametri tal-proċess
	

	Kontaminazzjoni li tokkorri waqt iż-żieda ta' katalista

	
	Baxxa
	Medja
	2
	Sustanzi mhux mixtieqa fil-katalista
	
	Applika katalista ta' kwalita adattata

Iddeskrivi l-ispeċifikazzjoni tal-kuntratt

Monitoraġġ ta' proċess onlajn, it-tikkettar korrett tal-kontenituri kimiċi
	








	8. Approċċ ibbażat fuq ir-riskju għall-gliċerina

	6. Stadju 3 minn 3 - Aċidulazzjoni u separazzjoni tal-FFA

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA 
	MIŻURA TA’ KONTROLL 
	KUMMENTI 

	Kontaminanti fl-għajnuna tal-ipproċessar (soluzzjoni ta’ alkali, aċidi)
	C
	Baxxa
	Għolja
	3
	Għajnuna tal-ipproċesar tmiss mal-prodott.

Riskju ta’ dożi eċċessivi

	Ir-Regolament 68/2013/UE jistabbilixxi limiti għall-kontenut massimu ta’ impuritajiet kimiċi li jirriżultaw mill-proċess ta’ manifattura u mill-għajnuna tal-ipproċessar


	L-għajnuna tal-ipproċessar li tmiss direttament maż-żejt trid tiġi evalwata u jridu jittieħdu l-miżuri xierqa sabiex ir-riskju jkun ta’ livelli aċċettabbli.
Monitoraġġ tal-proċess “inline” (rati ta’ konsum)
	

	Residwi ta’ pestiċidi ogħla mill-MRL, jiġifieri r-residwi ta’ erbiċidi, insettiċidi, fungiċidi jew rodituriċidi ogħla mill-MRL.
	C
	Baxxa
	Baxxa
	1
	Monitoraġġ regolari tar-residwi ta’ pestiċidi juri li l-livelli ta’ residwu jibbqgħu fi ħdan il-limiti legali. Il-pestiċidi ma jikkonċentrawx fil-gliċerina
	Ir-Regolament 396/2005/KE jistabbilixxi limiti għar-residwi ta’ pestiċidi. 
	
	

	Kontaminazzjoni minħabba l-proċess ta’ rkupru tal-melħ (fin-Newtralizzazzjoni tal-Gliċerina) 
	C
	Baxxa
	Baxxa
	1
	NaCl (melħ) kważi dejjem jinħall fil-gliċerina mhux raffinata u ma jkunx prodott sekondarju solidu
	
	
	Il-possibbiltà ta’ rkupru tal-melħ sabiex jintuża bħala fertilizzant

	Il-forniment ta’ Materja Xaħmija - tikkettar korrett

	
	Medja
	Għolja
	4
	
	
	Jekk il-materja xaħmija tiġi fornuta bħala prodott sekondarju, it-tikkettar tal-materja xaħmija bħala “mhux għalf/mhux ikel” sabiex jiġi żgurat li din ma tintużax fis-settur tal-għalf
	L-aċidi xaħmin mal-esteri tal-metil (imsejħin materja xaħmija wkoll) miġburin wara li jiġi rkuprat il-metanol fi produzzjoni tal-bijodiżil, huma pprojbiti għal skopijiet tal-għalf, minħabba li l-addittivi tal-lifofila użati fil-produzzjoni tal-bijodiżil jikkonċentraw f’aċidi xaħmin.




	
8. Approċċ ibbażat fuq ir-riskju għall-gliċerina

	7. Il-ħżin

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA U/JEW KLAWŻOLI KUNTRATTWALI
	MIŻURA TA’ KONTROLL 
	KUMMENTI 

	Kontaminazzjoni dovuta għan-nuqqas ta’ segregazzjoni
	C
	Baxxa
	Għolja
	3
	
	
	Proċeduri ta’ ħżin fis-seħħ sabiex jonqos ir-riskju ta’ kontaminazzjoni inkroċjata. 
Tankijiet iddedikati
	

	Kontaminazzjoni b’aġenti tat-tindif
	C
	Baxxa
	 Medja
	 2
	Din il-klassifikazzjoni tar-riskju tapplika għal terminali li jaħżnu kemm sustanzi kimiċi kif ukoll żjut tal-ħxejjex. Jistgħu ma jużawx aġenti tat-tindif li huma tajbin sabiex jintużaw fl-industrija tal-ikel. Għal terminali tat-tank fl-UE li japplikaw l-HACCP u li jżommu l-ħżin ta’ żjut tal-ħxejjex u s-sustanzi kimiċi separati minn xulxin, il-possibbiltà ta’ użu tal-aġenti tat-tindif il-ħżiena hija baxxa ħafna.
	
	L-aġenti tat-tindif użati jridu jkunu evalwati u jridu jittieħdu l-miżuri xierqa sabiex ir-riskju jkun ta’ livelli aċċettabbli
	

	Fluwidi tat-tisħin termali minn tagħmir li qed imur
	C
	Baxxa
	Għolja
	3
	Xorta jistgħu jintużaw fluwidi tat-tisħin termali tossiċi. Madankollu, minħabba t-temperaturi ta’ tisħin relattivament baxxi applikati matul il-ħżin, il-possibbiltà ta’ tnixxija tal-fluwidi tat-tisħin termali fil-prodott hija baxxa.
	
	Jekk intużaw fluwidi tat-tisħin termali, il-kumpanija tal-ħżin trid tipprovdi għal dokumentazzjoni dwar it-telf nett u trid tanalizza kif xieraq, jekk ikun hemm bżonn. 
	L-użu ta’ tisħin bl-ilma u l-fwar huwa rakkomandat. Fluwidi tat-tisħin termali ma jintużawx spiss

	Kontaminazzjoni inkroċjata
	C
	Medja
	Medja
	3
	
	
	Ċirkwiti dedikati u tankijiet tal-ħżin. Proċedura ta’ ħżin fis-seħħ
	






	8. Approċċ ibbażat fuq ir-riskju għall-gliċerina
	8. It-trasport ta’ gliċerina 

	PERIKLU 
	KAT. 
	PROBABBILTÀ 
	SERJETÀ 
	KLASSI TAR-RISKJU 
	ĠUSTIFIKAZZJONI
	LEĠIŻLAZZJONI, STANDARDS TAL-INDUSTRIJA U/JEW KLAWŻOLI KUNTRATTWALI
	MIŻURA TA’ KONTROLL 
	KUMMENTI 

	Kontaminazzjoni minn merkanzija preċedenti
	P/C/B
	Baxxa
	Medja
	2
	
	
	Kontroll tat-tliet merkanziji ta’ qabel
	

	- Karozzi bit-tank, ferroviji bit-tankijiet u ċattri
	C
	Baxxa
	Għolja
	3
	It-trasport tal-gliċerina fuq il-bażi tal-ħtiġijiet tal-klijent
	Ir-Regolament tal-KE Nru 183/2005/KE li jistabbilixxi regoli fit-trasport ta’ materjali tal-għalf

	Ivverifika l-merkanziji ta’ qabel permezz tad-database tal-IDTF
Trasport adattat għall-materjali tal-għalf kif spjegat fil-Gwida Ewropea għall-manifattura industrijali għal materjali sikuri tal-għalf
	

	Kontaminazzjoni bl-aġendi tat-tindif
	C
	Baxxa 
	Għolja
	3
	
	
	L-aġenti tat-tindif użati fuq il-kontenituri tat-trasport għall-gliċerina għandhom jitneħħew permezz ta’ flaxxjar profond. L-aġenti tat-tindif użati jridu jiġu evalwati għar-riskji potenzjali u jridu jittieħdu l-miżuri xierqa sabiex ir-riskju jkun ta’ livelli aċċettabbli. 
Ir-riskju mhuwiex komuni minħabba li ħafna drabi jintużaw kontenituri tat-trasport iddedikati
	

	Karozzi bit-tank 
	C
	Baxxa
	Baxxa
	1
	Jintużaw tankijiet tal-azzar inossidabbli li jissaħħnu bl-ilma tat-tberrid mill-mutur permezz ta’ sistema ta’ ħitan doppji (u mhux kojlijiet). 
	
	
	

	Korpi estranei
	P
	Baxxa
	Għolja
	3
	
	
	Pjan ta’ kwalità għandu jeħtieġ it-tagħbija ta’ karozzi bit-tank bi gliċerina taħt is-saqaf.
	

	Pest 
	B
	Medja
	Medja
	3
	
	
	Programm ta’ PRP għall-kontroll tal-pesti
	Kontroll tal-attività tal-pesti


	l-għalf

Analiżi tar-riskji tal-katina tal-ipproċessar tal-bijodiżil 



[bookmark: _Toc436826416]9. Monitoraġġ Minimu
Il-parteċipanti fis-sistema tal-EFISC iridu jimplimentaw pjan ta’ monitoraġġ kif deskritt fil-Kodiċi §4.4.3 tal-EFISC.
Jekk ma jkunx hemm dejta biżżejjed għal valutazzjoni tar-riskju, għandhom japplikaw dawn ir-rekwiżiti ta’ monitoraġġ minimu. L-għadd ta' analiżijiet minimi jiddependi fuq il-volum ta’ materjali tal-għalf f’tunnellati manifatturati f’post wieħed kif turi din it-tabella.
Pjan ta’ Monitoraġġ Minimu għall-Gliċerina bħala prodott sekondarju tal-ipproċessar taż-żejt tal-ħxejjex
[bookmark: _GoBack]Tabella A : Il-Gliċerina u l-Gliċerina Mhux Raffinata. 

	Produzzjoni annwali f’t
Parametru
	≤ 10,000 t
	> 10,000 t - ≤ 20,000 t
	> 20,000 t

	Diossina	
	2
	4
	4

	PCB bħal diossina
	2
	4
	4

	PCB mhux bħal diossina
	2
	4
	4

	Salmonella
	2
	3
	4

	Metalli tqal (Pb, Cd, As, Hg
	2
	3
	4

	Pestiċidi
	2
	2
	2

	Metanol*
	2
	3
	4


*Eżamijiet tal-metanol għall-gliċerina mhux raffinata biss

